«Мемлекеттік қызметтер көрсету мәселелері бойынша 

«100 нақты қадам» Ұлт жоспарының іске 
асырылу барысы туралы» тақырыбындағы 
Үкімет сағаты шеңберінде Қазақстан Республикасы 
Ақпарат және коммуникациялар министрі

Д.Ә. Абаевтің  баяндамасы

Құрметті депутаттар!
Мемлекет басшысы жүктеген міндеттерге сай, бүгінгі күні Ақпарат және коммуникациялар министрлігі мемлекеттік қызмет көрсету процестерін одан әрі дамыту бойынша кешенді шараларды жүзеге асыруда. 

Ең алдымен ол - электрондық үкіметтің және «Азаматтарға арналған үкімет» мемлекеттік корпорациясының қызметін үйлестіру және дамыту мәселесі.

Атап айту керек, қазір жеті жүз қырық алты мемлекеттік қызметінен 621 қызмет немесе 83 пайызынан астам азаматтар «Азаматтарға арналған үкіметі» арқылы ала алады. 
Қазіргі күні еліміз бойынша оның үш жүз қырық тоғыз фронт-кеңсесі бар, оларда жұмыс істейтін жиырма екі мыңға жуық қызметкер (барлығы 21 788) жыл сайын отыз төрт миллионнан астам қызмет көрсетуде.

Электрондық үкімет арқылы 452 мемлекеттік қызметке еркін қол жетеді, 190 миллионнан астам электрондық қызмет көрсетілді.

Мемлекеттік корпорация жұмысының маңызды бағыты – шалғайдағы шағын ауыл тұрғындары үшін қызметтердің қолжетімділігін арттыру. 

Осы мақсатта Қазақстан бойынша 70 мобильді қызмет көрсету орталығы жұмыс істейді. Олар ауылдарға жылына шамамен 13 мың рет барып қызмет көрсетеді.

Бұдан бөлек, мемлекеттік қызметтерді «Қазпоштаның»  кеңселерінде ұсыну жөніндегі бірлескен жоба жүзеге асуда. Бұл ретте елді мекендердің басым бөлігін қамтитын ұлттық пошта операторының әлеуеті тиімді қолданылуда. 
Сондай-ақ, Мемлекеттік корпорацияға жылжымайтын мүлік пен азаматтық хал актілерін тіркеу жөніндегі қызметтерді беру мәселелері Әділет министрлігімен бірлесе қарастырылып жатыр. Осыған қатысты бірлескен пилоттық жоба жүзеге асуда (жылжымайтын мүлік бойынша 31 702, АХАТ бойынша 26 237 қызмет көрсетілді).
Мемлекет басшысының тікелей тапсырмасымен мүмкіндігі шектеулі жандар үшін кедергісіз орта қалыптастыруға және оңтайлы жағдай жасауға да айрықша көңіл бөлінуде.

Биылғы жылы есту және сөйлеу қызметі бұзылған азаматтар үшін онлайн-сурдоаударма сервисі іске қосылды. 

Корпорацияның фронт-кеңселерінде мүмкіндігі шектеулі жандарға арнайы пандустар мен шақырту тетіктері, көзі нашар көретіндер үшін Брайл мәтінді ақпараттық тақталар және тактильді жолақтар орнатылды.

Сонымен қатар, 1-ші және 2-ші топтағы мүгедектер «Азаматтарға арналған үкіметтің» қызметтерін үйде отырып ала алады. Ол үшін 1414 нөмірі арқылы мобильді топтарды үйге шақыруға болады. 

Сондай-ақ, мемлекеттік корпорацияның түрлі саласында мүмкіндігі шектеулі 475 адам жұмыс істейді, мұндай жандарды жұмыспен қамту одан әрі жалғасуда.

Тағы бір мәселе, мемлекеттік корпорацияның тиімділік көрсеткіштері қазірдің өзінде жоғары болса да, тұтынушыларға оңтайлы жағдай жасауды көздеген жаңа әдістер мен тетіктер  одан әрі қарастырылуда.
Осыған нақты мысалдар келтіретін болсақ.  
Мәселен, осы жылдың басында  құжат дайын болғаны жөніндегі sms-хабарлама, telegram-бот,  дайын құжаттарды үйге жеткізіп беру, egov порталында анықтамаларды электронды цифрлық қолтаңбасыз алу сияқты сервистер іске қосылды.

Сонымен қатар қазіргі күні мемлекеттік корпорацияның кеңселері сағат таңғы 9-дан кешкі 8-ге дейінгі уақытты қамтыған бірыңғай графикпен жұмыс істейді. Алайда, азаматтарға ыңғайлы болуы үшін Астана мен Алматыда және Шымкент қаласында түн ортасына дейін жұмыс істейтін халыққа қызмет көрсету орталықтары іске қосылды. 

Жүргізуші куәлігін алушыларға да пилоттық жоба аясында үлкен жеңілдіктер жасалуда. Мысалы, Астана және Алматы қалаларының тұрғындары жүргізуші куәлігін ауыстыруға құжатты қатардағы халыққа қызмет орталығына тапсырып, дайын куәлікті сол жерден ала алады. Бұрын бұл тек мамандандырылған орталықтарда ғана атқарылатын. 
Ағымдағы жылғы 1 шілдеден бастап электрондық үкімет порталында бір жолғы SMS-пароль негізінде электрондық-цифрлық қолтаңбасыз 30 электрондық қызметті (мекенжай анықтамасы, жылжымайтын мүліктің жоқтығы (бары) туралы анықтама, жылжымайтын мүлікке тіркелген құқықтар (ауыртпалықтар) туралы анықтама және с.с.) алу мүмкіндігі енгізілгенін атап өткім келеді. 
Сонымен қатар, мемлекеттік қызметтерді оңтайландыру жөніндегі жұмыс та қарқынды жүргізілуде:
Біріншіден. Мемлекеттік қызметтерді Мемлекеттік корпорацияға беру және оларды электронды форматқа көшіру жүйелі түрде ұйымдастырылады. Сонымен және Мемлекет басшысы алға қойған міндеттерге сай, Ведомствоаралық комиссияның рөлі артып келеді. 

Апта сайын аталған алаңда барлық мемлекеттік органдармен тиісті жұмыстар жүргізіледі. Мемлекеттік корпорация 104 қызмет бойынша ұсыныс дайындады. Олар тиісті мемлекеттік органдар тарапынан қолдау тапты. Қазіргі уақытта тиісті 36 Жол картасы келісу мен бекіту сатысында тұр. Бұл ретте мемлекеттік қызметтерді электронды түрде көрсетуге баса көңіл бөлініп отыр.

Жалпы, осы 104 мемлекетік қызметтер жөніндегі ұсыныстар мүдделі мемлекеттік органдар жүзеге асырған жағдайда бір жылда 30 млн. түрлі  құжаттардың көшірмелерін талап ету қысқартылады, 12 қызмет бойынша жеке өзі келуі қажет етілмейді, көрсетілетін мерзімдері орташа 11 күнге қысқартылады.
Екіншіден, адам міндетті түрде жеке өзі қатысуысыз мемлекеттік қызметтерді толығымен электрондық форматта көрсетудің белсенді қағидатын іске асыру жоспарлануда.
Бұл мемлекеттік қызметтерді көрсету саласында бірнеше қүрделі мәселерді шешуге жол береді. 

-Тіркеу орнына немесе тұратын жеріне байланыстыру;

-міндетті түрде ХҚКО-ға өзі келу қажеттілігі;

-бір мемлекеттік қызмет алу үшін бірнеше мемлекеттік органдарға бару және т.б. секілді.
Мысалы, бала туылғаннан кейін оның ата-анасына автоматты түрде Мемлекеттік корпорацияға өзі жеке келмей-ақ, туу туралы куәлікті алу үшін баланың ТАӘ, жәрдемақы ресімдеу үшін шот нөмірін және балабақшаға кезекке қою үшін мекенжай деректерін көрсету ұсынысымен СМС-хабарлама келіп түседі.
Өтініш берушіге Мемлекеттік корпорациядан тек қана мемлекеттік көрсетілетін қызмет нәтижесін алу немесе нәтижені үйге жеткізу қызметіне тапсырыс беру  қажет.
Сонымен бірге аталған қағидатты зейнетақымен қамсыздандыру саласына енгізу жоспарлануда.
Үшіншіден, бірқатар мемлекеттік органдармен бірлесіп  (Әділет, ішкі істер министрлігі, Еңбек және халықты әлеуметтік қорғау министрлігі, Бас прокуратура) «Анықтамасыз қызмет» (Paperfree) жобасын іске асыру жоспарлануда.

Аталған жоба азаматтардан неғұрлым көп талап етілетін электрондық анықтамаларды талап етуді алып тастауға бағытталған.

Осылай, Мемлекеттік корпорация жұмысын талдау 2016 жылы 37 млн.-нан астам мемлекеттік қызмет көрсетілгенін, олардың 23 млн.-нан астамы немесе 65%-ы электрондық анықтамаларды құрайтынын көрсетті.

Бұл ретте,  ең көп саны 5 анықтамаға келеді (барлық электрондық анықтамалардың 95%-дан астамы):

1. мекенжай анықтамасы –15 млн.
2. жылжымайтын мүліктің жоқтығы туралы – 2,6 млн.
3. тіркелген құқықтар туралы – 2,5 млн.
4. зейнетақы аударымдары туралы – 2 млн.
5. соттылықтың жоқтығы (бары) туралы – 1,4 млн.
Осыған байланысты, электрондық үкімет веб-порталында ағымдағы жылдың аяғына дейін үшінші тұлғалардың (банктер, ұйымдар және с.с.) дербес деректерді алуының арнайы механизмі іске асырылатын болады. 

Анықтама талап етілетін азаматтың sms-хабарлама арқылы рұқсатын алу міндетті шарт болады. Бұдан басқа «Цифрлық Қазақстан» жобалары бойынша мүдделі мемлекеттік органдардың ақпараттық жүйелерін ықпалдастыру бойынша іс-шараларды іске асыру жоспарлануда.

Аталған шаралар азаматтар үнемі тапсырыс беретін құжаттар тізбесін оңтайландыруға мүмкіндік береді.
Төртіншіден, Мемлекеттік корпорация немесе «электрондық үкімет» веб-порталы арқылы көрсетілетін қызметтер бойынша баламалықты алып тастау бойынша шаралар қабылдануда.

Бүгінгі күні мемлекеттік қызметтерді, әсіресе жергілікті атқарушы органдардың қызметтерін баламалы түрде көрсетуді сақтау «бір терезе» қағидатын іске асырудың тиімділігін төмендетеді, көрсетілетін қызметті алушымен тікелей байланыстың болуынан туындайтын сыбайлас жемқорлық тәуекелдерін сақтайды.  

Бұдан басқа, электрондық қызметтерді ілгерілету шеңберінде Мемлекеттік корпорация және «электрондық үкімет» веб-порталы арқылы көрсетілетін қызметтер арасындағы балама қысқартылатын болады (Интернет желісіне қолжетімділігі жоқ азаматтар үшін Мемлекеттік корпорацияның өзіне-өзі қызмет көрсету секторлары арқылы қолжетімділік қамтамасыз етіледі).

Сонымен бірге өзінің ерекшелігіне немесе азаматтар үшін оларды алу жағдайының нашарлауына (мысалы, шетел мекемелері, шекара қызметтері және т.б. басқалар көрсететін) байланысты Мемлекеттік корпорацияға беруге жатпайтын мемлекеттік көрсетілетін қызметтер бар. 

Мысалы:
· Қазақстан Республикасының шетелдегі азаматтарының азаматтық хал актілерін тіркеу (СІМ);
· Медициналық-санитариялық алғашқы көмек көрсететін медициналық ұйымнан еңбекке уақытша жарамсыздық парағын беру (ДӘДМ).
Ағымдағы жылдың аяғына дейін ВАК жұмыс қорытындылары бойынша стандарттарға өзгерістер енгізілгеннен кейін тағы 48 көрсетілетін қызмет тек қана Мемлекеттік корпорация арқылы баламасыз негізде көрсетілетін болады.

Мемлекет басшысы Қазақстан халқына Жолдауында соның ішінде мемлекеттік көрсетілетін қызметтер саласында түбегейлі реформа қажеттілігін атап өтіп, үшінші жаңғыртуды іске асыру міндетін қойды.

Министрлікке мүдделі мемлекеттік органдармен бірлесіп, мемлекеттік қызметтерді көрсету процестерін, соның ішінде оларды электрондық форматқа көшіру арқылы барынша оңтайландыру  тапсырылды.

«Цифрлық Қазақстан» мемлекеттік бағдарламасы шеңберінде бағдарламаны іске асыру бағыттарының бірі «Цифрлық мемлекетке көшу» - бұл халық және бизнес үшін мемлекеттік қызметтерді көрсету саласында түбегейлі өзгірістерге бағытталған.

Цифрландыру мемлекеттік органдарға өз өнімділігін арттыруға мүмкіндік береді.  

Аталған жұмысты іске асыру үшін барлық уәкілетті органдары жаңа жұмыс әдістерін енгізу қажет, ол әртүрлі сипатта болуы мүмкін.

Мысалы:

1. ҚР жер қоры және барлық жылжымайтын мүлік объектілері туралы көп мақсатты ақпараттық деректер қоры түрінде Бірыңғай жылжымайтын мүлік кадастры (БЖМК) ақпараттық жүйені құру мәселелері пысықталуда.

Бұл деректор қорының тұтастығын – толықтығы мен растығын, оларды жедел жаңартуды, сыбайлас жемқорлық тәуекелдерін жоюды қамтамасыз етеді, азаматтар мен кәсіпкерлер үшін ашық карта құру үшін жағдайлар жасайды.
2. Жақын арада Астанада Digital-ХҚКО іске қосу жоспарлануда, онда мемлекеттік көрсетілетін қызметтерді алу ХҚКО операторынсыз толығымен автоматтандырылатын болады. 
Цифрлық ХҚКО-ны ашу мемлекеттік қызметтер ұсынудың жаңа форматына көшудің кезеңі болады, онда азаматтар электрондық өтінімдерді қоғамдық қолжетімділік пункттері (ҚҚП), өзіне-өзі қызмет көрсету секторлары (Connection point) және Мемлекеттік корпорацияның арнайы стенд-павильондарындағы планшеттер арқылы өз бетінше тапсыратын болады.
3. Мемлекеттік корпорацияға ақпараттық жүйелерді сенімгерлік басқаруға беру бойынша жобаны іске асыру перспективаларын атап өту керек, ол Мемлекеттік корпорация базасында мемлекеттік көрсетілетін қызметтер саласында ақпараттық-талдамалық орталық құруға мүмкіндік береді. Қазіргі уақытта Халыққа қызмет көрсету орталықтарының ықпалдастырылған ақпараттық жүйесі – ХҚКО ЫАЖ сенімгерлік басқаруға берілген.

3. Сервистің жоғары деңгейін қамтамасыз ету үшін мемлекеттік қызметтерді көрсету бойынша жаңа әдістер мен тәсілдерді, технологиялық шешімдерді енгізу жүргізілуде. Солай, 1414 Бірыңғай байланыс орталығын дамыту жоспарлануда, ол арқылы мемлекеттік көрсетілетін қызметтерді Centerlink (Австралия) жұмысының үлгісінде телефон байланысы бойынша алуға болады.

 Назарларыңызға рақмет!
